
కేయూరబాహుచరిత్రము








     చీకుకొక్కెర యొకటి వసించు నచట

     వారిబహుతరజలచరాహార మగుచు.149

క. అది యొక నాఁ డంబరమునఁ, పదివేలు బకాదివారిపక్షులు సనఁగా

     నదె నాకొలసాములు వో, యెద రని యడ్డముగఁ బాఱి యెక్కుడుప్రియముల్.

క. కావించి మీర లూరక, పోవుట దగ దల్లభూజమున నిలుతు మదీ

     యావాసం బది యచటికి, రావలయును బాంధవాభిరంజన మొసఁగన్.
151

వ. అని తనవసియించు నారికేళంబును జూపి ప్రార్థించి మఱియును.

క. కొల నొక్కటి కల దచ్చట, జలములు నాహారములు ప్రశస్తరుచులతోఁ

     గలిగెడి నేటికి మాటలు, కొల మెల్లను బొగడ విందు గోరి యొనర్తున్.

వ. అనుపలుకులు విని బుద్ధిమంతంబు లగువిహంగములు కొన్ని.

చ. వలవదు మమ్ము నాఁగ గుణవంతుఁడ వీవు కొలంబువారిపైఁ

     గలిగిన భక్తియుం బ్రియముఁ గన్గొన సంతసమయ్యె నిచ్చలున్

     నిలిచినఁగాని కాదె గమనింపఁగని మ్మని పెక్కుభంగులన్

     బలికినఁ బోవకున్నఁ గని పక్షులలోపలఁ గొన్ని దానితోన్.
155

క. ఈయూధ మిది యనంతము, నీయిర వెడలేదు నిలువ నీచెప్పినయా

     తోయంబుల నాహారము, మాయెఱుఁగనియదియె యల్పమాత్రము లవియున్.
156

వ. అట్లుం గాక.
157

క. కనుకొఱకు వంద లివి మఱి, చను నొండొకదెసకు నీవు చాలవు నీకొ

     క్కని కైనను జలదాగమ, మునయంతకు నోర్చు మడుఁగు పోనిమ్ము మమున్.
158

చ. అనుటయుఁ బొత్తువారికృప నన్నియుఁ గల్గెడు నన్నుఁ ద్రోచిపో

     యినఁ గుల మెల్లఁ గన్గొనఁగ నిప్పుడు మేను దొరంగువాఁడ జుం

     డనుడుఁ బతత్రికోటి మనకారడిఁ బాపముఁ బొంద నేటి కి

     ట్లని యితఁ డాడ నంచుఁ జని రందఱుఁ గొక్కెరయింటివిందు లై.
159

వ. అటు పోయి.

మ. మడు వెల్ల న్వెరఁజాడి మందుకయినన్ మత్స్యంబు లేకుండ న

     ప్పుడ యొండొంటికి మున్ను మ్రింగి విహగంబుల్ మాపు నిల్వంగ ని

     క్కడ నిమ్మేమియు జాల దంచుఁ జనినం గారించు పేరాఁకటన్

		 ఈ పేజీలో చివరి మార్పు 11 అక్టోబరు 2021న 03:04కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.

